
Sanz presidenteak foru erkidegoko Kirolaren Dominak eman ditu
Ekitaldia 2009ko Nafarroaren Eguna ospatzeko egitarauaren barruan egin dute
2009ko abenduak 2, asteazkena.  Gaur goizean, Nafarroako Jauregiko tronu aretoan, Nafarroako Gobernuko presidente Miguel Sanzek foru erkidegoko Kirolaren Dominak eman dizkie 25 nafarrei: urrezko bat eta zilarrezko 24. Ekitaldia 2009ko Nafarroaren Eguna dela eta antolatu dute. Sanz presidenteak, gainera, ohorezko hiru aintzatespen eman ditu. Aintzatespen horien bidez, Nafarroako Kirolaren Institutuak (NKI) Xake eta Judoko Nafarroako Federazioen eta Patxi Irigoyen de Prado kirolariaren meritua nabarmendu nahi ditu; Patxik arrakasta ugari lortu ditu mendian, birika transplantatu ondoren.
Ekitaldian parte hartu dute, gainera, Familia, Gazteria, Kirol eta Gizarte Gaietako kontseilari Maria Isabel Garcia Malok eta NKIko zuzendari gerente Jose Javier Esparza Abaurreak.
Sanz presidenteak hitzaldian esan du sarien asmoa dela “kirolaren alde gogor lan egin dutenen ahalegina" aintzatestea. Horren harian, presidenteak adierazi du dominekin ahalegin pertsonal desberdinak saritzen dituztela, baina ahalegin guztiak direla garrantzitsuak kirola sustatzeko. Izan ere, kirola “gure gizarteak ongizatea lortzeko eta aurrera egiteko daukan tresna bat da, jarduera osasungarria, pizgarria eta zorrotza".
Sanzek saritu guztiak zoriondu ditu eta nabarmendu du, batetik, kirolaren alda lan handia egin dutela (batik bat Juan Carlos Barcosek); bestetik, zuzenak eta inpartzialak direla; eta azkenik, kirolzale nekaezinak direla eta kirolerako bokazio eta kemen garaiezina dituztela. Guztiei lan egiten jarri dezaten esan die "gero eta bikainago, kirola oso garrantzitsua baita”.
Kirolaren 25 Domina
Urrezko eta Zilarrezko Dominak dira Nafarroan kirola modu eskuzabalean sustatu dutenen ahalegina saritzeko. Sariak nori eman Foru Gobernuak erabaki zuen azaroaren 26ko bileran. Erabaki zuten, hain zuzen, Urrezko Domina Juan Carlos Barcos Nagoreri ematea, Nafarroako judoaren enbaxadore izan delako estatuko eta nazioarteko kirol ekitaldietan, eta kirolaren alde, oro har, lan handia egin duelako Nafarroan. Izan ere, Moskuko Olinpiadetarako (1980) hautatutako judoko lehen arbitro espainiarra eta nafarra izan zen. Los Angeles (1984), Seul (1988) eta Bartzelonako (1992) Olinpiadetan ere izan zen, eta Europar Batasuneko Arbitraje Batzordeko kide izan zen Atlantan (1996), Sydneyn (2000), Atenasen (2004) eta Beijingen (2008). Horrez gain, Europar Batasunaren Judoko Arbitraje zuzendari izan da 1993tik 2001a arte. Urte hartan Judoko Nazioarteko Federazioko Arbitraje zuzendari izendatu zuten. 2005ean berriz aukeratu zuten zuzendari eta, gainera, Federazioko presidente izendatu zuten. 
Bestalde, foru erkidegoko Kirolaren Zilarrezko Dominak honako hauei eman dizkiete: Angel Ablanedo Jimenezi, 25 urte baino gehiago egin dituelako futbolean, Iruña Kirol Elkartean, Izarra Kirol Elkartean eta beste erakunde batzuetan; Juan Antonio Alonso Dubroti, 25 urte baino gehiagoan lan egin duelako Futboleko Arbitroen Nafarroako Elkargoan; Pablo Aranda Lasherasi, 25 urte baino gehiago aritu delako lan teknikoak eta zuzendaritza lanak egiten Tuterako Los Gavilanes Hipika Elkartean; Eusebio Cardenal Migueli, 25 urte baino gehiago egin dituelako Tuterako Kirol Elkartean eta Nafarroako Futbol Federazioan; Jose Luis Castellanos Alustizari, 25 urte baino gehiago egin dituelako Barañaingo Lagunak Elkartearen mendiko atalean; Manuel de la Merced Abadiari, 25 urte baino gehiagoan aritu delako Tuterako San Javier Kirol Elkartean; Joaquin Elizari Lacostari, 25 urte baino gehiago aritu delako eskubaloiarena lorrean lanean, Nafarroako Eskubaloi Federazioan, Atarrabiako Beti Onak Kirol Elkartean, Chantrea Kirol Elkartean eta beste talde batzuetan; Jesus Maria Goikoetxea Velazi, 25 urte baino gehiago aritu delako futbolean, Lagun Artea eta Lakuntza Kirol Elkarteetan; Rafael Hernandez Morenori, 25 urte baino gehiago aritu delako futbolaren alorrean lanean, Tuterako Kirol Elkartean; Jose Maria Huarriz Euguiri, 25 urte baino gehiago egin dituelako pilota jokoa sustatzen Udal Pilota Eskolan eta Esteribarko Pilota Elkartean; Jose María Ilincheta Ilinchetari, 25 urte baino gehiago egin dituelako txirrindularitzan, Nafarroako Txirrindulari Elkartean, Iruñan.
Horiez gain, honako hauei ere eman diete Zilarrezko Domina: Pablo Jesus Iriarte Solari, 25 urte baino gehiagoan ibili delako futbolean, Artaxoako Athletic Klubean; Pedro Irigoien Cruchagari, 25 urte baino gehiago egin dituelako futbolean eta areto futbolean, Berriozarreko Kirol Eskolaren eta Kirol Elkartearen bitartez; Alfredo Irisarri Izuri, 25 urte baino gehiago ibili delako karatean, Shotokán Kirol Elkartearen, Nafarroako Karate Federazioaren eta Burlatako Kankuren bidez; Juan Jose Itarte Balduzi, 25 urte baino gehiago egin dituelako Faltzesko Kirol Elkartean; Eduardo Marco Arizuri, 25 urte baino gehiagoan aritu delako Tafallako Bertxarri Judo Elkartean eta Nafarroako Judo Federazioan; Meliton Martinez Asini, 25 urte baino gehiago egin dituelako futbolean eta areto futbolean, Azkoiengo Azkoien taldean eta Azkoiengo Udalaren eskumendeko taldeetan; Jose Luis Oreja Urizarri, 25 urte baino gehiago egin dituelako txirrindularitzan, Nafarroako Txirrindulari Elkartean eta Iruñako El Gesto Elkartean; Pedro Rabal Lopezi, 25 urte baino gehiagoan ibili delako Atarrabiako Txirrindulari Elkartean eta Zangozako Cantolagua Txirrindulari Elkartean; Javier Requetibate Ansorenari, atletismoan 25 urte baino gehiago egin dituelako, Nafarroako Unibertsitateko Atletismo Elkartean, Santa Catalina Laboure ikastetxean, Ermigaña ikastetxe publikoan eta Nafarroako Atletismo Federazioan; Luis Maria Rodero Armendarizi, 25 urte baino gehiago egin dituelako Nafarroako Judo Federazioan; Agustin Rojas Itarteri, Nafarroako Judo Federazioan 25 urte baino gehiago egin dituelako; Gonzalo Rueda Perezi, 25 urte baino gehiago egin dituelako Altsasuko Kirol Eskoletan, Kirol Elkartean eta Saskibaloi Elkartean; eta azkenik, Francisco Tazon Garciari, Iruñako La Jarana Lagunartean 25 urte baino gehiago eman dituelako. 
50 urteko ibilbidea eta kirolean aurrera egiteko gogoa aintzatetsi dituzte
Ohorezko hiru aintzatespenei dagokienez, Nafarroako Gobernuak nabarmendu du, batetik, Nafarroako Xake Federazioak 50 urte bete dituela. Federazioa 1958an sortu zuten. Ordudanik hainbat ekitalditan parte hartu dute, esaterako: Nafarroako Xake Lehiaketan, 1959an; eta Espainiako Iparraldeko Taldearen Xake Lehiaketan, 1963an. Halaber, Federazioak nazioarteko txapelketak eta xakean espezializatzeko programak antolatu ditu.
Saria Salvador Casado Plazak, Nafarroako Xake Federazioko lehen Zuzendaritza Batzordeko kideak jaso du.
Bestetik, Nafarroako Gobernuak Nafarroako Judo Federazioaren lana aintzatetsi du. Nafarroara 1957an heldu zen judoa, Fermin Oyagaren eskutik. Hala ere, Nafarroako Borrokaren Federazioa 1959an sortu zuten eta Joaquin Aguinaga izendatu zuten buru; Federazioan Judo Sail bat zegoen. Nafarroako Judo Federazioa 1965ean sortu zuten, eta handik atera zen, lau urteren buruan, Espainiako kategoria absolutuko lehen txapeldun nafarra: Jesus Unanua. Federaziokok dira, baita ere, Juan Jose Rey eta Pedro Fernandez de Lascoiti txapeldunordeak. 

Saria Jose Benito Areta Iriartek, Nafarroako Judo Federazioko buruak, jaso du, Sanz presidentearen eskutik.
Azkenik, Patxi Irigoyen de Pradoren lana nabarmendu dute. Fibrosi kistiko baten ondorioz birika transplantatu zioten eta, osatu ondoren, kirolari ekin zion berriz, lehen baino sendoago, eta gero eta erronka handiagoak jarri dizkio bere buruari. “Transplantea, mendia eta FK” medikuntza txostenaren arabera, Suitzako Alpeetako Breithormn mendia igo duen lehen transplantatua da; mendi horrek 4.000 metro baino gehiago ditu. 
2009ko urtarrilean beste desafio bati egin zion aurre: Andeetan 6.000 metrora igotzen saiatu zen. Helmugatik 185 metrora geratu zen, baina marka berri bat jarri zuen: 5.815 metro.
Oharra: navarra.es web guneko albisteen atalean prentsa-ohar honi buruzko argazki bat dago.

